
Na temelju članka 70. Zakona o javnim nabavama („Službeni glasnik BiH“, broj: 39/04) i preporuke 
Komisije za provedbu postupka nabave roba putem postupka – otvoreni postupak za izbor 
najpovoljnijeg ponuditelja za nabavu i sukcesivnu isporuku kancelarijskog materijala i pribora, za 
proračunsku 2019. i proračunsku 2020. godinu, po Lot-ovima: Lot 1 – kancelarijski materijal i Lot 2 – 
kancelarijski pribor  (Obavještenje o nabavi broj: 1057-1-1-39-3-35/18 objavljeno je 17.05.2018. 
godine na Portalu Agencije za javne nabave, a sažetak u „Službenom glasniku BiH“, broj: 34 od 
25.05.2018. godine), datog u Zapisniku o pregledu i ocjeni ponuda broj: 02-49-69/18-3 od 19.06.2018. 
godine, direktor Službe za zajedničke poslove organa i tijela Federacije Bosne i Hercegovine donosi 

 
O D L U K U 

o izboru najpovoljnijeg ponuditelja   
 

I. 
 

Prihvata se preporuka Komisije za provedbu postupka javne nabave roba – otvoreni postupak za 
izbor najpovoljnijeg ponuditelja za nabavu i sukcesivnu isporuku kancelarijskog materijala i pribora, za 
proračunsku 2019. i proračunsku 2020. godinu, po Lot-ovima, imenovane Rješenjem 02-49-59/18 od 
13.04.2018 i broj: 02-49-59/18-1 od 08.05.2018. godine, data u Zapisniku o pregledu i ocjeni ponuda 
broj: 02-49-69/18-3 od  19.06. 2018. godine. 
 
Ugovor/okvirni sporazum  za Lot 1 - Kancelarijski materijal dodjeljuje se ponuditelju Exclusive d.o.o. 
Zenica (ponuda zaprimljena pod brojem: 02-49-131/18 od 08.06.2018. godine), za ponuđenu cijenu 
od 56.448,44 KM (učešće 100%), kao najbolje ocjenjenu ponudu, sa ukupno dodijeljenih 100 bodova, 
ujedno i jedinu kvalificiranu ponudu. 
Ugovor/okvirni sporazum za Lot 2 - Kancelarijski pribor dodjeljuje se ponuditelju Defter  
d.o.o.Sarajevo (ponuda zaprimljena pod brojem: 02-49133/18 od 08.06.2018. godine), za ponuđenu 
cijenu od 19.011,33 KM (učešće 100%), kao najbolje ocjenjenu ponudu, sa ukupno dodijeljenih 100 
bodova, ujedno i jedinu primljenu i kvalificiranu ponudu. 
 

II. 
 
Zadužuje se Odsjek za provedbu postupka javne nabave, uskladištenje i evidenciju roba, da ovu 
odluku dostavi ponuditeljima – učesnicima u postupku u roku od 3(tri) dana, a najkasnije u roku od 
7(sedam) dana od dana donošenja ove odluke, preporučenom poštom ili neposredno. 
 
Izabrani ponuditelji, po Lot-ovima iz točke I. ove odluke dužni su Ugovornom tijelu dostaviti dokaze o 
kvalifikovanosti iz člana 45.i članka 47. Zakona, kako je to traženo tenderskom dokumentacijom, u 
roku od 5(pet) dana od dana prijema odluke o izboru najpovoljnijeg ponuditelja.  
 

III. 
 
Sukladno članku 99. i članku 101. Zakona o javnim nabavama protiv ove odluke može se uložiti žalba 
u roku od 10(deset) dana od dana zaprimanja odluke. 
Žalba se podnosi Uredu za razmatranje žalbi u pisanom obliku putem Ugovornog tijela, kao 
prvostupanjskog tijela. 
Žalba se predaje neposredno Ugovornom tijelu ili putem preporučene poštanske pošiljke, u dovoljnom 
broju primjeraka, a koji ne može biti manji od 3(tri). 
 

IV. 
Ova odluka stupa na snagu danom donošenja. 

 
 



 
O b r a z l o ž e nj e 

 
 

Služba za zajedničke poslove organa i tijela Federacije Bosne i Hercegovine je sukladno Zakonu o 
javnim nabavama („Službeni glasnik BiH“, broj: 39/04) i Naputku za pripremu modela tenderske 
dokumentacije i ponuda („Službeni glasnik BiH“, br. 90/14 i 20/15), Odlukom broj: 02-49-69/18 od 
26.04.2018. godine pokrenula otvoreni postupak za nabavu i  sukcesivnu isporuku kancelarijskog 
materijala i pribora, za proračunsku 2019. i proračunsku 2020. godinu, po Lot-ovima: Lot 1 – 
kancelarijski materijal i Lot 2 – kancelarijski pribor. 
Obavještenje o nabavi broj: 1057-1-1-39-3-35/18 objavljeno je 17.05.2018. godine na Portalu 
Agencije za javne nabave, a sažetak u „Službenom glasniku BiH“, broj: 34 od 25.05.2018. godine. 
Obavještenjem o nabavi i tenderskom dokumentacijom predviđena je provedba e-aukcije prema 
Prvavilniku o uvjetima i načinu korištenja e-aukcije („Službeni glasnik BiH“, broj 66/16). 
 

Za provedbu postupka Rješenjem direktora Službe broj: 02-49-59/18 od 13.04.2018. godine i broj: 02-
49-59/18-1 od 08.05.2018. godine imenovana je komisija.  
 

Po predmetnom nadmetanju Ugovornom tijelu pravovremeno su dostavljene ponude: 
za Lot 1 – kancelarijski materijal 3 (tri) ponude ponuditelja: Elkom d.o.o. Vitez, Exclusive d.o.o. 
Zenica i Aero Exclusive d.o.o. Sarajevo. 
Pregledom navedenih ponuda utvrđeno je da uvjete za kvalifikaciju tražene tenderskom 
dokumentacijom ispunjava ponuda Exclusive d.o.o. Zenica 
Ponude Elkom d.o.o. Vitez i Aero Exclusive d.o.o. Sarajevo nisu ispunjavala uvjete za kvalifikaciju 
tražene tenderskom dokumentacijom iz sljedećih razloga:  
Elkom d.o.o. Vitez – uz Izvještaj Centralne banke BiH nije dostavljena potvrda poslovne banke o 
solventnosti glavnog računa za period od 12 mjeseci prije dostavljanja ponude, sukladno odredbama 
Zakona o unutarnjem platnom prometu, kako je to traženo točkom 13. tenderske dokumentacije – 
uvjeti u pogledu ispunjavanja ekonomske i financijske sposobnosti ponuditelja – članak 47. stavak (1) 
točka a) Zakona o javnim nabavama  
Aero Exclusive d.o.o. Sarajevo - ponuda nije uvezana čvrstim uvezom – ili jemstvenik i zapečaćena 
suhim pečatom ili u obliku knjige, kako se to tražilo tenderskom dokumentacijom - točka 15. – Način 
dostavljanja ponuda. 
za Lot 2 – kancelarijski pribor dostavljena je 1(jedna) ponuda ponuditelja Defter d.o.o. Sarajevo.   
Pregledom ponude Defter d.o.o. Sarajevo utvrđeno je da ispunjava uvjete za kvalifikaciju tražene 
tenderskom dokumentacijom. 
 

Obzirom da je za Lot 1 – kancelarijski materijal dostavljena samo jedna kvalificirana ponuda Exclusive 
d.o.o. Zenica i za Lot 2 – kancelarijski pribor dostavljena je također samo jedna kvalificirana  ponuda 
ponuditelja Defter d.o.o. Sarajevo, nije bilo moguće zakazati niti provesti e-aukciju.  
 

Nakon analize kvalificiranih ponuda Exclusive d.o.o. Zenica za Lot 1 – kancelarijski materijal i ponude 
Defter d.o.o. Sarajevo za Lot 2 – kancelarijski pribor, Komisija je direktoru Službe predložila da 
primjenom kriterija najniža cijena ugovore/okvirne sporazume dodijeli: 
za Lot 1 – kancelarijski materijal ponuditelju Exclusive d.o.o. Zenica i 
za Lot 2 – kancelarijski pribor ponuditelju Defter d.o.o. Sarajevo 
 
U vezi s navedenim, primjenom odredbi članka 70. Zakona o javnim nabavama, Ugovorno tijelo je 
donijelo odluku kao u dispozitivu. 
                                                                                                                           D I R E K  T O R 
 
                                                                                                                             Davorin Korać 
Dostaviti:       
1. Ponuditeljima x4                                                                                                            
2. Odsjek za provedbu postupka javnih nabava,          
     uskladištenje i evidenciju roba, 
3. a/a 

